
// 3INTRODUKSJON

Asplan Viak har hatt gleda av å utarbeide ei 
moglegheitsstudie for Vassenden i Sunnfjord 
kommune. 

Oppdragsgjevar er Vassenden 2025, som er eitt 
av fem nærmiljøråd oppretta av Eininga næring 
og samfunnsutvikling i Sunnfjord kommune. 
Eininga er bindeleddet mellom nærmiljøråda og 
politisk nivå i kommunen. Vår kontaktperson i 
Vassenden 2025 har vore Jostein Kjøsnes. 

Hovudmålsettinga for moglegheitsstudiet er å 
utvikle området til ein attraktiv bydel i den nye 
kommunen, samstundes som ein tar vare på 
Vassenden sin identitet. 

Vassenden ligg i vestenden av Jølstravatnet 
litt over 200 moh. E39 går gjennom tettstaden. 
Vassenden er eit typisk brelandskap med høge 
fjelltoppar ikring. Men eit viktig element som 
gjev Vassenden sitt særpreg er elva Jølstra. 
Elva renn gjennom tettstaden og er ei attraktiv 
fiskeelv samstundes som det er relativt høg 
produksjon av vasskraft. Med bakgrunn i 
dette ynskjer ein å sjå på moglegheitene for å 
utvikle ein Aure- og elvepark som knyter saman 
Vassenden sentrum med Langhaugane, som 
ligg omlag 3 km lenger ned i elva. 

Parken skal innehalde både naturopplevingar, 
rolege område og område for aktivitetar. 

Gjennom eit stisystem skal planen legge til rette 
for turmoglegheiter som styrkar folkehelsa og 
forsterkar kvalitetane ved tettstaden til ein endå 
betre stad å bu og besøke. Målet er å skape ein 
park som menneske ønskjer å besøke, plassar 
der folk ynskjer å stoppe opp, setje seg ned og 
oppleve naturen og uformelle møter med andre. 

Dersom ein skal lukkast med å lage gode 
stader der aktiviteten er frivillig, slik den er i ein 
park, må det fysiske miljøet ha høg kvalitet. 
Med høg kvalitet meiner vi ikkje berre høg 
kvalitet på materialbruken, men også at det er 
trygt, at det er rett skala og dimensjonar på sti, 
plassar og utstyr, at ein får god beskyttelse mot 
vær og vind, at det er god arkitektur og elles 
innbydande. 

Dette heftet er ein presentasjon av arbeidet som 
er gjort knytt til moglegheitsstudiet, og inneheld 
ei kort innføring i nokre fysiske føresetnader, 
grep for utviklinga og til sist ein plan som samlar 
hovudelementa i moglegheitsstudien. Planen 
er tenkt som grunnlag for vidare utvikling og 
detaljering av prosjektet “Jølstra aure- og 
elvepark”. 

Overordna er elveparken også tenkt som 
eit innspel og delprosjekt opp mot gang- og 
sykkelveg frå Førde, viktig og utfyllande del av 
golf- og skianlegget på Vassenden samt Jølstra 

kraftverk sine miljøtiltak.

Illustrasjonen på neste side viser elva med 
E39 og bebyggelsen med stadane Vassenden 
sentrum og Langhaugane. Fotoa er frå området.

FOLK 
Innbyggjartala frå Langhaugane /
Hjelbrekkefeltet og Vassenden viser at det er 
fleire som bur på Langhaugane /Hjelbrekkefeltet 
enn ved Vassenden. I Vassenden er det 
omtrentleg like mange menn og kvinner (SSB, 
u.å) og hovudandelen menneske er i yrkesaktiv 
alder (mellom 15-66 år), det er litt færre unge 
(0-15 år) enn gruppa pensjonistar (over 67 år). 

FISK
Fiske står sterkt i Vassenden. Jølster 
Aurefest vert arrangert årleg i området og 
Jølsterauren vert rekna som ei varemerke. Det 
er truleg ingen andre vassdrag i Europa som 
produserar så mykje aure av høg kvalitet som 
Jøstervassdraget. Det vert sagt at Jølstraelva er 
Europa sitt beste aurevassdrag (Jakt og fiske, 
2019). 

Fiskearter: Aure
Aurebestandar: Fleire, både innsjøgytande og 
utløpsgytande 
Sesong: Året rundt i Jølstravatnet, elva er freda 
haust og vinter
Næringsfiske: Pågår i Jølstravatnet i perioden 
10. aug-15.sept. Årleg fangst 15-20 tonn 
(Elveguiden, u.å). 

Fisken har frå gamalt av vore ein viktig 
inntektskjelde for eleveeigarane, både som 
sal av sportfiske og kommersielt sal av laks og 
sjøaure (Elveguiden, u.å). 

ELV
Jølstraelva renn frå Jøstravatnet ved 
Vassenden mot Førde. Jølstra er regulert og 
er ei attraktiv fiskeelv for både sports-, fritids- 
og næringsfiske. Vassdraget er i hovudsak 
næringsfattig (Elveguiden, u.å).

KRAFT
Det har vore produsert kraft i Jølstra vassdraget 
sidan 1913. Nytt kraftverk er under etablering 
og når det nye kraftanlegget kjem i drift er her 
14 kraftverk som nyttar vatnet i vassdraget til 
produksjon av heile 604 Gwh rein energi. Dette 
er nok straum til 30 200 hushaldningar.

I vassdraget har det vore både stor og rein 
kraftproduksjon samstundes som ein har klart 
å oppretthalde fiskemengda og kvaliteten i 
vassdraget.

Langhaugane / 
Hjelbrekkefeltet
817 innbyggjarar

16-66 år:  
563 innbyggjarar

67 år og eldre: 
53 innbyggjarar 

0-15 år:  
166 innbyggjarar

338 innbyggjarar

16-66 år:  
189 innbyggjarar

67 år og eldre: 
71 innbyggjarar

0-15 år:  
59 innbyggjarar

Vassenden

Moglegheitsstudiet er basert på stikkord som 
lågterskeltilbod, eigenorganisert aktivitet og 
sosial bærekraft. Vi har skissert 3 hovudgrep 
for å systematisere utviklinga. Grepa dannar 
grunnlaget for ein attraktiv Aure- og elvepark, 
som igjen blir eit berande element for området 
som ny bydel i storkommunen Sunnfjord. Dei 
tre grepa er ‘Vassenden rundt’, ‘ulike soner’ og 
‘målpunkt.’

1. VASSENDEN RUNDT
Det er mange stiar og turløyper på Vassenden, 
men vi ser at det manglar nokre koplingar. Det 
fyrste grepet vi har gjort er at vi etablerar ei 
samanhengande rundløype som bind det heile 
i lag frå Vassenden sentrum til Langhaugane 
med eksisterande og nye stiar samt 
eksisterande og nye bruer. 

Stien slyngar seg mellom eksisterande vegar og 
stiar i området, mellom jorde, langs Jølstraelva 
og vil koble seg på turvegnettet rundt dagens 
golfbane ved Langhaugane. Stien vil med det 
føre innbyggjarane frå land, til fjell og elv og vil 
vera ein naturleg “kvardagstur” for dei som bur i 
området. 

Ved å utvikle ein samanhengande tursti 
som koblar saman eksisterande stiar både 
på nord- og sørsida av Jølstraelva vil ein 
tilgjengelegjera tilboda både for innbyggjarane 

1.1

1.2

1.3

7.5

på Langhaugane, Vassenden og områda i 
mellom, samtidig som det vil vera ein attraktiv 
runde for tilreisande. 

Stien blir eit berande element i Aure- og 
elveparken. Stien vil slynge seg på begge 
sider av elva frå Vassenden til Langhaugane. 
Ved å nytte seg av eksisterande turstiar i 
området vil ein minimere inngrepa i det vakre 
kulturlandskapet. Det er eit mål at nye stiar 
skal spele på og forsterke dei eksisterande 
landskapskvalitetane. Stien skal ikkje vera 
dominerande i landskapet og på område 
der den kryssar elva eller hevar seg over 
landskapet glir den inn i landskapet med enkel 
materialbruk. 

Ein ser føre seg at det er behov for to nye bruer 
som vil tilgjengeleggjera stien for fleire og gjera 
det enklare å variere turlengda og turen for 
brukarane. 

Det vert føreslått at stien blir utforma med fleire 
ulike uttrykk og material for å by på variasjon, 
samstundes som den skapar samanheng. Dette 
vil også gjera det enklare å etablere sti gjennom 
områda som i dag er private. På bileta er det 
vist variasjon i korleis ein kan utforme stien. Der 
det er særleg sårbart terreng vert det foreslått at 
stien vert lagt over bakken for å skåne 
landskapet. 

3.3

3.1 5.1

5.3

Foto viser korleis ein kan 
koma over elva: Bru av tre 
med gjerde.

Foto viser sti i ulent terreng: 
Sti ligg over bakken og ivaretek na-
turen i sårbart terreng (våtmark).

4.1

4.2

Foto viser sti langs jorder og snarvegar 
gjennom skogholt: Stiar av grus og bark med 
ulik breidde tilpassa staden sine kvalitetar.

4.3

2.4

2.2

2.3

Foto viser sti langs, ut til og i elve-
breidden: Tilgjengelegjer elvebreidda. 6.4 6.7

2. ULIKE SONER
For å skape variasjon og moglegheit for ulike 
opplevingar undervegs på turen mellom 
Vassenden og Langhagane har vi, som grep nr 
to, delt elveparken inn i tre hovudsoner. Vi har 
sone A - Aktivitet, B - Elvenært og 
C - Transformasjon (omforming av sentrum).  

I sona for aktivitet er det både stille og 
actionfylte aktivitetar. I sona for elvenært er det 
i hovudsak stille aktivitetar, men ein kjem tett 
på elementet. Sonene vil i realiteten gli litt inn i 
kvarandre og ein kan finne liknande aktivitetar 
i alle sonene. Ved Vassenden sentrum, der 
elva renn ut frå Jølstravatnet, foreslår vi å 
gjennomføre ei omforming av strukturen og 
innhaldet vi finn i dag. På dei neste sidene går 
vi nærmare inn på innhaldet i dei ulike sonene. 

Ved hjelp av den samanhengende stien, 
Vassenden rundt, og dei nye koplingane over 
elva kan ein få med seg alt eller velge kva 
sone ein ynskjer å bevege seg i. Dette gjev 
valmoglegheiter og moglegheiter for variasjon.

Illustrasjonen under viser dei ulike sonene.

MULIGHETSSTUDIE GREP 2. TEMA

Aktivitet

Elvenært

Omforming 

10.3

8.5

Aktivitet 
Sona for aktivitet har i hovudsak fokus 
på sosial bærekraft og eigenorganisert 
aktivitet. Det skal vera lågterskeltilbod som 
står ope for både lokale innbyggjarar og 
turistar, som leikeplass med hinderløyper, 
naturleik og vatn, møteplassar med bord, 
benkar og grill. Det vert også lagt til rette for 
å fiske, tuftepark er foreslått, moglegheiter 
for utandørs overnatting og camping med 
gapahuk og fleire opphaldsområder for rast 
og rekreasjon.  

Det vert foreslått å bygge vidare på 
eksisterande campingkonsept ved 
Jølstraholmen Camping med å tilføre 
trehytter og kanskje badstu. 

Som del av aktivitetsområdet finn vi 
‘Jølstraskogen.’ I alle sonene er temaene 
aure og energi viktige aspekt som er 
tenkt som eit gjennomgangstema i heile 
prosjektområdet.

8.1

8.68.14

8.3

8.7

8.15

LEIK STILLE

KONSTRUKSJONAR

BÅLPLASSAR

ACTION

Omforming /transformasjon 
Sona “omforming” representerar Vassenden 
sentrum. Vassenden sentrum er klar for 
oppgradering. Forslag til innhald i området 
er leikeplass, møteplass, daglegvarebutikk 
samt nye bustader og næringsbygg. Det vert 
foreslått å oppgradere sentrumsområdet 

11.5

Elvenært
Sona elvenært representerer i hovudsak nedre del av elveparken. Stien 
vert generelt kopla til Jølstra ved å tilrettelegge for fleire fiskeplassar, 
unike utkikkspunkt, vassleik i elvebreidda, bruforbindelsar, amfi mot 
elvebreidda og aktivitetar i vatn. Som del av elvenært finn vi Midtbredden 
og Elvehagen der ein ser på moglegheitene for å opne opp att ein gamal 
badeplass, ei lagune. Ein kan også tenke seg rekreative badstueanlegg 
og sosiale møteplassar langs vasskanten med grillplassar og generelle 
bademoglegheitar. Turstien som slynger seg gjennom kulturlandskapet, 
skog og ned til elva vil gje eit dynamisk og variert uttrykk for turgåaren.

6.36.2

6.56.6

7.3

7.6

7.1

7.5

med eit torg og snu fasadane /sentrumsbygningane mot elva og ruste 
opp elvebreidda. Eit torg må ha skala tilpassa omgjevnadane og mengde 
folk, ha kvalitet i materialbruk og elles danne eit midtpunkt /møteplass i 
sentrum. 
 
Turstien vil gå gjennom området og koplar sentrum til elveparken. Det 
må leggjast til rette for parkering i området, men elvebreidda skal vera 
tilrettelagt for gåande og ikkje parkerte bilar. Det vert foreslått at nybygg 
vert bygd med tradisjonell norsk bustadstil med møne, men med eit 
moderne uttrykk, for å ivareta Vassenden sitt småskala og landlege preg.

3. MÅLPUNKT 
Det siste grepet går på å etablere målpunkt. I 
dei ulike sonene og langs turstien tenker vi at 
ein kan etablere nokre treffpunkt som kan vera 
mål for ture. Målpunkt kan vera både aktivitetar, 
møteplassar, opplevingar eller samlingspunkt. 
Målpunkta skil seg ut med at dei er litt meir 
påkosta og skil seg ut som naturlege treffpunkt 
med informasjon om området og Jølstra aure- 

og elvepark.

Langs turstien har vi sett oss ut fire målpunkt. 
Punkta er valt på grunn av eksisterande 
kvalitetar og komande moglegheiter. På dei 
neste sidene har vi illustrert nærmare korleis 
målpunkta kan utformast som ein del av turstien 
og saman med turstien skape ein heilskap og 
varige verdiar for Vassenden. 

ELVEHAGEN

JØLSTRASKOGEN

VASSENDEN SENTRUM

MIDTBREDDEN

Målpunkta har vi gjeve namna Midtbredden, 
Elvehagen, Jølstraskogen og Vassenden 
sentrum.

Elvehagen har potensiale for å bli ein attraktiv 
badeplass. Her har vore badeplass før. 
Området har form som ei lagune og vatnet renn 
stille forbi. Det kan vera litt vått i området fram 
til Elvehagen, det er foreslått å opparbeide sti 
som ligg litt opp frå bakken. 

Målpunktet Jølstraskogen ligg i dag i eit område 
av skog. Vi foreslår å legge til rette for ein 
leikeplass med fokus på å bevare mest mogleg 
av eksisterande vegetasjon og la funksjonane i 
området spele på den. 

Ved midtbredden er det ekstra fokus på å 
bringe turgåarane ned mot Jølstraelva. Her vert 
det lagt til rette for kontakt med vatnet på ein 
annan måte enn ved bading. 

Vassenden sentrum blir eit målpunkt med sin 
attraktive utforming og trivelege atmosfære. 
Stien vert lagt gjennom sentrum og koplar 
sentrum til Jølstra.  

Vassenden sentrum : Foto til 
høgre viser døme på korleis Vassenden 
sentrum kan få ein lun atmosfære og 
bli ein attraktiv møteplass. Hjarta av 
Vassenden. Fokus på å tilgjengeleggjera 
elvebreidda, handel og legge til rette for 
møteplassar. Nye strukturar. 

Jølstraskogen: Foto til høgre viser 
døme på aktivitetar og leik i skogen 
med hinderløyper og trehytter. Naturlikt 
preg. Trehytter han også setjast opp i tre 
og inngå som ein del av eksisterande 
campingverksemd.

Midtbredden: Leikeplass med tilgang 
til vatnet, som oppfordrar til aktivitetar og 
leik i og langs elva, med gode soltilhøve. 
Naturlikt preg.

Elvehagen: Badeplass. Foto til høgre 
viser stemninga i Elvehagen. Her har det 
vore ei lagune tidlegare og det ligg såleis 
til rette for å reetablere ein badeplass i 
dette området.

10.1

12.1

10.211.2

12.2 12.4

10.57.5

8.8

